
FAMILIA OLA ZERBITZU ESKAINTZAR

— PRESKRIPZIO TEKNIKOEN PLEGUA -

ARLO SUSTATZAILEA EUSKARA ARLM y

ESPEDIENTE KODEA 2022ZAUM

1.- KONTRATUAREN XEDEA:

Kontratu honen helburu nagusia FAMILIA OLA da zerbitzu eskaintza garatzeko lanak kontratatzea, plegu
administratiboetan eta plegu hauetan ezarritakoaren arabera.

2. FAMILIA OLA EGITASMOAREN HELBURU OROKORRA

Alkateak, 2018ko abenduaren 28an, 2390. Ebazpenaren bidez onartutako IRUNEN EUSKARA SUSTATZEKO
EKINTZA PLANean -ESEP— jasotzen dena eta hiru helburu estrategikoren inguruan antolatua dago. Bat,
ezinbestez, helburu nagusia baita, euskararen erabilera izango da. Erabilerarekin batera jabekuntzak eta
elikadurak osatzen dute helburuen atala.

Euskararen jabekuntza edo eskuratze-prozesuari dagokionez, hiru esparru bereizten dira: familia bidezko
transmisioa, alde batetik, euskarazko irakaskuntza, bestetik, eta helduen euskalduntzea edota euskalduntze-
alfabetatzea, azkenik: Izan ere, euskara lehen hizkuntza modura belaunaldiz belaunaldi transmititzen da, baina
prozesu horretan eskolak ere zeresan handia du. Horrez gain, eskolak euskara bigarren hizkuntza gisa
transmititzen du, helduen euskalduntzeak bezala.

Irungo Udalak euskararen familia bidezko transmisioaren diagnostikoa egina du eta baita eremu horretan
eragiteko plangintza, “Merezi duelako”, martxan jarria ere. Honako jarduera zehatzetan gauzatzen da:

- Gurasoak informatzeko ekimenak ikasturte hasieraren lehen egunetan egin, informatzerakoan ahalik eta
zehaztasun gehien eskainiz, gurasoen interesak ezagutzeko jarraipen lan estuagoa egin, ikasturte
osorako planifikazio zehatza eginez.

- Ikastetxe guztien inplikazioa lortu (aurkezpen ludikoa), programa ikastetxe guztietako gurasoei
eskaintzeko neurriak hartuz.

- Gurasoentzako euskara eskolak indartu: informazioa era bateratuan zabaldu, gurasoak ikastaroetara
erakartzeko komunikazio zuzenak bideratuz, gurasoarentzat ikastaroak duen kostua murrizteko aukerak
aztertuz eta diru-laguntzen banaketarako aukera egokiagoak aztertu eta aurrera eramanez.

- Familia Ola tailerrei begira: ikastetxeetara informazioa lehenago helarazi, familia euskaldunen parte-
hartzea bultzatu eta. programa zabaltzeko aukerak aztertu, Kirola Familian ekimena bezalakoekin
adibidez.

- Ahal dela programa ikastetxeen eremutik ateratzeko aukerak aztertu eta horretarako urratsak lantzen
joan. :

Horiek guztiak lortzeko familia bidezko e raren trans
horren baitan, familiari begira, Familia Ola zerbitzu eskaintza_f:_

ustatzeko zerbitzu eskaintza antolatzea eta
4 aurreikusten da.

Zerbitzu eskaintzak honako hauek jasoko ditu:

-  Gurasoak informatzeko ekimenak aurrera era ikasturtean zehar.
- Euskara ikasten ari diren gurasoen fm‘n/i-ﬁei begira euskararen transmisio kulturala indartuko duen
asteburu pasak edo egun pasak antolatu (failerrak).
i

Horiek dira, beraz, kontratazio honen ardatz eta esleipendunek horiek begi bistatik galdu gabe egin beharko
dituzte euren eskaintzak eta denak baldintza hauen arabera:

3. BURUTU BEHARREKO LANAK:

Irungo Udalak familia bidezko euskararen transmisioa sustatzeko zerbitzu eskaintzaren egitasmoren berri
emango du: ikastetxeetara bidaliko du informazioa eta horretarako esku-orriak banatuko ditu. Gainera, Irungo
Udala arduratuko da izen ematea kudeatzeaz. Enpresa kontratatua, berriz, izen ematen duten haur familien
eskariak jaso eta taldekatze lanak egingo ditu eta ondoren eskatzaileei jakinaraziko die. Taldeak osatzerakoan
adina eta euskara maila hartuko ditu kontuan.

Enpresa kontratatuak honako lanak egingo ditu:
3.1.- Gurasoak informatzeko ekimenak

Guraso-bileretan gurasoak informatzea eta seme-alabekiko komunikazioan eta komunikazio gaitasunaren
garapenean hizkuntza transmisioa naturalaren garrantziaz sentsibilizatzea da burutu beharreko xedea.

2-3 urteko haurren eskolako ikasturte hasierako guraso-bileretan enpresa esleipendunak familia bidezko
euskararen transmisioa egitasmoaren 10-15 minutu inguruko aurkezpen ludikoa egingo du enpresa kontratatuak.
Aurkezpenean honakoak landuko dira: hizkuntzaren garrantzia, elebidun izatearen garrantzia, familia-hizkuntza,
euskara zeinek eman behar duen eta nola, guraso tipologia desberdinak, gurasoek egin dezaketenaz. Guztira
gutxienez 8 eta gehienez 25 bilera aurreikusten dira. Hala ere, eskariaren arabera kopuru hau alda daiteke.
Gutxiago balira fakturaren xehakapenean eragingo du edo egoki baderitzo, betiere Euskara Arloaren
oniritziarekin, kontratatu asmo diren beste zerbitzuetara bideratu. Halaber, aurreikusitako bilera kopuru
handiago balitz horrek eragin zuzena izango luke kontratu prezioan eta 130 euro (BEZ barne) gehituko zaio
kontratazioari 25 bilera horietatik egiten den bilera gehigarri bakoitzeko, ekitaldi presupuestarioak horretarako
bidea emango balu.

Enpresa kontratatua arduratuko da hitzaldi ludiko horiek prestatzeaz. Horretarako egoki ikusten duen materiala
balia lezake edo beste aditu batzuen bitartez eman bideratu. Bestalde enpresa esleipendunak ikastetxeekin
harremanetan jarriko da Familia Ola egitasmoaren berri emateko.

Enpresa esleipenduna arduratuko da ikastetxeekin harremanak bideratzeaz eta hala nahi duten ikastetxeetako
zuzendaritzekin biltzeaz.

3.2.- Familientzat mintzagunea (Familiaola).
2022-2023 ikasturtean zehar, enpresa kontratatuak familiek euskaraz aritzeko gune eta uneak eskainiko ditu
ikastetxeen bidez, dakien familiak ez dakienari erakusteko eta euskararen erabilera bultzatzeko. Horretarako,

haur eta gurasoentzat erakargarriak diren interesgune ludikoak bilatuko ditu eta tailerrak edota irteerak
antolatuko ditu.

Tailer edota irteera horiek hiru txandatan eskainiko ditu: lehenengoa udazkenean, bigarrena negt a azkena

udaberrian.

Enpresa kontratatuak horietak txanda bakoitzean honako tailer eskaintza egj

2 egunetako bi tailer ' ~allsgt%g01;r::1t-zn izango dira, 17:30etik
UDAZKENEAN ) )

Irteera bat Jlarunbat goizean

2 egunetako bi tailer a;sgt%%gtl:::n izango dira, 17:30etik
NEGUAN ) )

Irteera bat larunbat goizean

2 egunetako bi tailer zlisg'c%g()llelzzzn izango dira, 17:30etik
UDABERRIAN - -

Irteera bat larunbat goizean

Tailer bakoitzean gutxienez 20 lagun eta gehienez 30 lagun izango dira eta gehienez bi talde osatuko dira tailer
edota irteera bakoitzeko.

Taldeak osatzerakoan gurasoen tipologiak hartuko ditu kontuan enpresak, hau da, gurasoak euskaldunak diren,
euskaraz pixka bat dakiten edota hitz egiten ez duten. Bestalde, taldeak eta tailerren edukia osatu eta
antolatzerakoan, kontuan hartuko du haurren adina. Hauek gutxienekotzat jo daitezkeen baldintzak dira.
Eskariaren arabera hauek moldatu behar denetarako Euskara Arloarekin adostu beharko da.

Enpresa esleipendunak komunikaziorako estrategia, ekintzak eta euskarriak landuko ditu, Merezi duelako!
FAMILIA OLA irudia indartzeko eta euskarari balioa emateko, Irungo Udalarekin elkarlanean.

Horietaz gain, enpresa esleipendunak jolas musikatuak ardatz hartuta ordubeteko hiru saio berezi antolatu eta
aurrera eramango ditu.

Azkenik, enpresa esleipenduna oro har bai antolaketa lanaz bai jarraipen lanaz arduratuko da betiere Euskara
Arloarekin elkarlanean.

Aurreikusitako tailer kopurua aurrera aterako ez balira esleipendunak aurkeztu beharreko fakturen xehakapenean
eragingo du edota hark egoki baderitzo, betiere Euskara Arloaren oniritziarekin, kontratatu asmo diren beste
zerbitzuetara bideratu ahal izango da dirua.

Lanak bukatutakoan enpresa esleipendunak txostena helaraziko dio Irungo Udalari. Txosten horretan bideratu

beharreko bi ardatzen inguruko balantzea egingo du batétik (parte hartzaile kopurua, ...) eta hobetzeko
proposamenak, bestetik.

4.- LAN - ESKEMA
4.1.- Giza baliabideak

FAMILIA OLA zerbitzu eskaintza garafZeko enpresa esleipendunak beharrezko hezitzaileak (gutxienez bi) eta
programaren antolaketa, moldaketa, gbaluazioaz... arduratuko den koodinatzaile bat aurkeztu beharko ditu.
Adituak izan beharko dute aisialdikoprogramak aurrera eramaten eta, gutxienez, C1 euskara maila izango dute.

4.2.- Baliabide materialak

Enpresa kontratatua arduratuko da euskara tailerrak eman eta prestatzeaz eta horretarako indarrean dagoen
legeriak eskatzen dituen betebeharrak dituen instalazioak edota espazioak erabiliko ditu. Ulertu behar da enpresa
esleipendunak bere gain hartzen dituela helburu eta ekintzak bideratzeko baliabide materialak. Aurreikusi
gabeko beharrik sortuko balitz Irungo udalak bere gain hartuko ditu betiere programaren hobe beharrerako
balitz, aldez aurreko oniritziarekin.

4.3.- BERDINTASUNA BERMATZEKO NEURRIAK

Lizitatzaileek emakumeen eta gizonen arteko berdintasuna sustatzeko neurriak aplikatuko dituzte. Ildo
horretatik, honako irizpideak kontuan hartu beharko dira:

- Hizkuntzen erabilera ez-sexista egitea ahoz nahiz idatziz emandako mezuetan.

- Kontratua burutzerakoan erabiliko diren irudietan emakume eta gizonen presentzia orekatu eta ez-
estereotipatua bermatzea.

- Mutilentzat zein neskentzat erakargarriak izan daitezkeen jarduerak programatzea, betiere bereizkeria
saihestuz.

= Hezkidetza sustatuko duten materialak erabili eta etxeko lanetan eta zaintza lanetan emakumeen eta
gizonen arteko erantzunkidetasuna sustatuko dutenak.

S.- JARRAIPENA ETA EBALUAZIOA

5.1.- Jarraipena

Egitasmoa aurrera eramateko izen emate epea bukatuta enpresa esleipenduna bilera bat egingo du Euskara
Arloarekin osa litezkeen ikastaroak/taldeak antolatzeko lehenengo txanda bukatuta beste bilera bat egingo da
ikastaroen ebaluazio labur bat egiteko.

Sor litezkeen gorabeherei aurre egiteko enpresarekin posta elektronikoz eta telefonoz harreman etengabekoa
edukiko da.

5.2.- Ebaluazioa

Txanda bakoitza amaitzean enpresa kontratatuak egitasmoaren ebaluazio txosten bat aurkeztuko du, eta besteak
beste, ikasleen asistentzia eta ikastaroan landutako programazioaren inguruko datuak emango ditu.

6.- IZAERA PERTSONALEKO DATUEN TRATAMENDURAKO HITZARMENA
Kontratu honen xede diren lanak burutzearen ondorioz kontratuaren esleipendunak udalaren titularitateko
fitxategietan dauden izaera pertsonaleko datuak lortu beharra dagoenez, eskuratze hori abenduaren 5eko Datu

Pertsonalak Babestekoa eta Eskubide Digitalak Bermatzekoa 3/2018 Lege Organikoa,esaten dena betetzeko,
esleipendunak datuen tratamendua arautzen duen hitzarmen arautzailea sinatu beharko du.

Hitzarmen hotretan esleipendunaren datuen tratamendua fitxategiaren arduradunaren “instrukzioen
egiteko konpromisoa jasoko da, eta aldi berean, erabiliko diren datuak ez dira erabiliko'kontratazi
duen beste helburu baterako ezta datu horien berri emango hirugarrenei ere.' Era berea 3
hitzarmenean garbi adieraziko dira zein neurri erabiliko dituen esleipendunak datuen trat: ua egoki egiteko.

